
Logo dunha década de bonanza econémica, a actual crise econémico-financeira
sacou 4 luz algunhas das carencias mais fundamentais da economia europea deri-
vada do actual modelo neoliberal que a sustenta, debilidades que a Estratexia Eu-
ropa 2020 se propuxo corrixir marcandose como prioridade a consecuciéon dun
crecemento intelixente, sostible e integrador. Un crecemento integrador significa
darlles protagonismo as persoas mediante altos niveis de emprego, investindo en
cualificaciéns, loitando contra a pobreza e modernizando os mercados laborais e
os sistemas de formacién e de proteccién social [COM(2010) 2020 final, Bruxelas,
03/03/10].

Definidas as prioridades da Unién Europea (UE) para esta década, compre pre-
guntarse se as politicas que se estan aplicando son as adecuadas, adecuacion que
podemos tratar de medir a través dos resultados que aquelas estan producindo
tanto no conxunto da UE como en cada un dos Estados e rexiéns que a constitten.
Realmente na UE estdn procurando resolverse os graves problemas derivados da
crise con medidas de severa austeridade, ou ben estas estan servindo para sentar
as bases dun novo modelo econémico e social europeo mais desigual? Para ex-
plicar que se pode esperar do futuro, é necesario saber que esta pasando no pre-
sente e que podemos aprender do pasado. Unha ampla literatura de estudos so-
bre a evolucién da desigualdade econémica nas ultimas décadas, tanto a nivel
mundial como europeo, apuntan resultados non favorables no dmbito distributi-
vo. Mesmo nos anos en que a dimensiéon do crecemento econémico experimentou
—aparentemente- grandes progresos, a sua distribucién parece ter favorecido es-
pecialmente as clases sociais mais ricas que posien unha concentracién cada vez
maior da renda en detrimento do resto da poboacidn.

As perspectivas de futuro non parecen moi alentadoras. Como indican S.P. Jen-
kins, A. Brandolini, ]. Micklewright e B. Nolan (2011) no seu artigo “The Great Re-

cession and the Distribution of Household Income” presentado a XIII European
Conference of the Fondazione Rodolfo Debenedetti, que tivo lugar en Palermo o 10
de setembro de 2011, a Gran Depresién dos anos trinta do pasado século tivo un
forte impacto sobre a renda dos fogares, tanto na stia amplitude como na sda du-
racion temporal. Ainda que na actualidade poderia esperarse un efecto de caracte-
risticas similares con incrementos da pobreza e da desigualdade, estes autores re-
saltan unha diferenza importante: o papel dos gobernos e o desenvolvemento do
estado de benestar desde a Gran Depresion e, en parte, como resposta a ela.

As naciodns ricas agora dispofien dunha seguridade social que permite amorte-
cer o impacto da crise sobre os mais pobres e programas para contrarrestar os
efectos de riscos como o desemprego. Observan tamén que os paises que tefien
menos avanzado ou que viron derrubarse o seu estado de benestar presentan dis-
tribuciéns de renda menos estables, considerando moi probable que no medio e
no longo prazo os cambios distributivos sexan mais profundos, debido especial-
mente aos efectos das medidas de consolidacidn fiscal que se estan aplicando (re-
cortes nos servizos publicos, cambios nos impostos indirectos...). Asi pois, segun-
do o nivel de desenvolvemento do estado de benestar, uns paises estaran mellor
preparados para afrontar a crise ca outros. Se a isto lle sumamos que os menos
preparados -Espafia e outros paises mediterraneos- son os que estan padecendo
unha crise mais severa, e que as politicas de axuste fiscal que se estiveron apli-
cando non s6 frearon a recuperaciéon econdmica senén que tamén estdn desman-
telando os seus xa menos desenvolvidos estados do benestar, o futuro méstrase,
como minimo, pouco esperanzador.

En palabras de Joseph E. Stiglitz (2012) [El precio da desigualdad. 22 ed. Ma-
drid: Taurus], os problemas actuais da economia espafiola son consecuencia en
gran medida da mesma mestura de ideoloxia e de intereses especiais que en Esta-
dos Unidos conduciu 4 liberalizacién e 4 desregulacion dos mercados financeiros e
4 adopcién de politicas neoliberais que contribuiron ao elevado nivel de desigual-
dade, inestabilidade e baixas taxas de crecemento. Supofiiase que estas politicas
darian lugar a unha maior eficiencia e estabilidade, e que o crecemento se expan-
diria a toda a poboacidn. Pero, ao igual que en Estados Unidos, na maioria dos pai-
ses da UE deuse un ensanchamento progresivo nas ultimas décadas da distancia
entre ricos e pobres, distancia que se esta incrementando ainda mais na actuali-
dade. En xeral, as crises son malas para a desigualdade. O elevado indice de de-
semprego forza os salarios 4 baixa, aumentando a pobreza, diminuindo o consumo
e debilitando a economia. E como a austeridade diseminouse como un dogma de
fe entre os responsables econémicos e politicos, recértanse os programas sociais,
que son esenciais para o mantemento do benestar da poboacidn.

Este monografico da Revista Galega de Economia titulado “Economia da desi-
gualdade” procura reflexionar sobre o estado da desigualdade econémica en xeral,
asi como sobre os efectos da crise actual, proporcionando andlises tedricas e em-
piricas que inclien casos de estudo non sé a nivel internacional senén tamén no
ambito da UE, de Espafia e de Galicia que, sen dubida, contribuirdn a un mellor co-

fiecemento do fenémeno que nos ocupa. COmo se distribliien os bens e servizos re-
sultantes dos procesos é unha cuestion que sempre lles preocupou aos economis-
tas, tanto polas stias implicaciéns econémicas como sociais na poboacién. O pro-
greso s6 se logra cando é compartido por todos, tanto polas xeraciéns presentes
como polas futuras, cando realmente temos unha economia ao servizo da socieda-
de, e non ao revés.

As contribuciéns que a continuacién se presentan analizan o fen6meno da de-
sigualdade desde perspectivas diversas. Desde como o crecemento econémico
afecta 4 desigualdade do ingreso (hipétese de Kuznets) ou como a desigualdade
pode influir no crecemento econémico, ata analises mais empiricas sobre cal é a
situacion da desigualdade, da pobreza e/ou da exclusion social en paises ou re-
xions concretas, e cal é a sua evolucidn nestes anos de grave crise econémica.

Dentro do primeiro bloque de traballos con enfoques mais tedricos, na primei-
ra contribucién a este monografico titulada “Desigualdade e crecemento econémi-
co. Circulos viciosos ou virtuosos?”, Ana Jestus Lopez Menéndez e Frank A. Cowell
analizan a relacién entre crecemento e desigualdade en ambos os dous sentidos,
tomando como base de datos a WIID do Banco Mundial. Por unha parte, os seus
resultados empiricos non lles permiten apoiar en xeral a hipdtese de Kuznets. Por
outra, conclien que o nivel de desigualdade non afecta significativamente ao cre-
cemento econdmico, a pesar de que observan que nos niveis inferiores de renda a
desigualdade prexudica o crecemento, sendo este efecto menos visible ou mesmo
positivo para a desigualdade nas rendas altas.

No artigo “O patrén desigual de crecemento europeo: unha andlise semipara-
métrica a nivel rexional”, Daniel Rodriguez Gonzalez e Xavier Vence Deza efec-
tuan unha andlise da relacion entre a desigualdade e a renda dispoiiible equiva-
lente a nivel rexional na Unién Europea. O seu obxectivo consiste en contrastar o
tipo de relacién existente entrambas as duas variables, e asi clarificar os resulta-
dos ambiguos existentes na literatura. Os autores conclden que, en principio, o ti-
po de crecemento econdémico que tivo lugar en Europa foi xerador de desigualda-
des, cunha concentracién da renda nas familias de ingresos altos e cun empeora-
mento das condiciéns dos traballadores de rendas baixas producido pola preca-
riedade do traballo, pola reducién dos salarios minimos e polo emprego a tempo
parcial, entre outros factores.

Na sua contribucién “Estrutura produtiva, ciclo politico e desigualdade: o caso
de Uruguai, 2004-2011", Luis Buendia Garcia e Antonio Sanabria Martin avalian os
efectos na diminucién da desigualdade como resultado das recentes reformas
aprobadas no pais. Os resultados deste traballo indican que en Uruguai se alcan-
zaron melloras substanciais na reducion da desigualdade derivadas non s6 dunha
fase expansiva de crecemento econémico, senén tamén da adopcién de programas
sociais para loitar contra a pobreza. Os autores recomendan que estes cambios
deberan converterse en verdadeiros motores das transformaciéns estruturais do
pais, con medidas como, entre outras, a diversificacién da sda economia funda-
mentalmente agroexportadora cara a outros sectores produtivos.

No seu traballo titulado “Sobre a congruencia dos datos de renda das Enquisas
de Condicions de Vida e os de Contabilidade Nacional”, Francisco Callealta Barro-
so e Cristina Romero Gallardo mostran de forma detallada que existen notables di-
ferenzas entre os agregados de rendas procedentes da Encuesta de Condiciones de
Vida (ECV) do INE e os resultantes da Contabilidade Rexional de Espafia para os
fogares espafois, en especial nos ambitos das rendas do traballo por conta propia
e da propiedade. Baseandose nesta evidencia, os autores formulan un método
elemental e flexible para corrixir a infradeclaracién de ingresos observada nos
microdatos de renda da ECV, variable clave na maioria dos estudos sobre desi-
gualdade e pobreza.

Dentro do bloque de traballos con enfoques mais empiricos dedicados a situa-
cion da desigualdade, pobreza e exclusion social en Espafia, o traballo “Exclusion
social nos fogares espafiois. Un estudo comparativo rexional durante o periodo
2004-2010”, realizado por Juana Dominguez Dominguez e José Javier Nufiez Ve-
lazquez, formula a creacion e aplicaciéon dun indicador sintético que permite me-
dir o grao de exclusién social tanto no dmbito espafiol como nas diferentes comu-
nidades auténomas. Os autores conclien que se estid producindo un incremento
tanto da intensidade da pobreza como da pobreza severa, o que é indicativo de
que os fogares que se atopan nos tramos mais baixos de renda son cada vez mais
pobres.

Na stia contribucién “Unha visién rexional da pobreza en Espafia no marco da
crise econdmica actual”, Alejandra Maria Feal Pérez, Maria José Pifieira Mantifian,
Rubén Camilo Lois Gonzalez e Francisco Duran Villa analizan de forma exhaustiva
varios indicadores socioecondmicos, e determinan que non sé esta aumentando o
numero de persoas baixo o nivel de pobreza en Espafia, sen6n tamén que se esta
producindo un fenémeno de desfeminizacién da pobreza que afecta a mulleres e
homes cada vez mais novos. A nivel territorial, este estudo demostra que as co-
munidades auténomas con maior nivel de pobreza tamén presentan un menor ni-
vel de formacién universitaria, maior abandono escolar e maiores indices de de-
semprego, sendo as comunidades auténomas do sur peninsular as mais afectadas
e as que teran maiores dificultades para alcanzar os obxectivos da Estratexia Eu-
ropea 2020.

Centrandonos no dmbito de Galicia, o traballo “Desigualdade e pobreza en Gali-
cia nos anos 2007 e 2010. Como se distribien os efectos da crise?”, realizado por
Fernando Corbelle Cacabelos e Angela Troitifio Cobas, evidencia que a actual crise
econdmica estd incrementando a desigualdade en Galicia, sendo o 10% da poboa-
cion de menores ingresos a que mais reduce a sua participaciéon na renda total.
Confirmase tamén o importante papel de freo no incremento da desigualdade e da
pobreza que exercen as prestaciéns por desemprego, basicas especialmente para
os niveis baixos de renda. Asi mesmo, o mapa galego da desigualdade e da pobreza
esta modificandose, desprazandose das provincias interiores -tradicionalmente
mais desigualitarias e empobrecidas- 4s provincias atlanticas -que experimentan
os maiores incrementos de pobreza-. Estes resultados parecen obedecer a que as

areas interiores, cunha poboacién mais avellentada, gozan de ingresos mais esta-
bles e igualitarios, mentres que aquelas mais atlanticas, con maiores niveis de po-
boacién en idade de traballar, presentan uns ingresos moito mais dependentes
das flutuaciéns econémicas.

Pola stia parte, na sda contribucién “Precariedade laboral-pobreza en Galicia
en tempos de crise”, Maria Carmen Sanchez Sellero, Pedro Sanchez Sellero, Maria
Montserrat Cruz Gonzalez e Francisco Javier Sanchez Sellero analizan a intensida-
de dos ingresos regulares por idades, constatando que a idade e a intensidade de
ingresos regulares non son variables independentes sendn que entre elas existe
unha asociacién positiva, sendo os mais novos (de 18-24 anos) os que con maior
frecuencia tefien asociada a categoria “ningin dia de ingresos regulares”. Con-
clien tamén que o nimero de fogares con ingresos baixos en Galicia aumentou,
mentres que o numero de fogares con ingresos mais altos diminufu, sendo as per-
soas mais novas aquelas que presentan un nivel de emprego precario mais eleva-
do, o que pon en evidencia que a actual crise econémica esta afectando de forma
directa e inmediata ao nivel de ingresos, en especial aos colectivos mais vulnera-
bles e indefensos da sociedade.

No seu traballo “Mercado de traballo, formacidn e exclusién social: andlise da
situacién da poboacion reclusa de Galicia”, Maria Barreiro Gen, Isabel Novo Corti e
Maria Ramil Diaz enfocan a sda atencién na poboacion reclusa en Galicia como ou-
tro dos colectivos que potencialmente pode verse mais afectado pola exclusién
social. A partir dun programa de enquisas e entrevistas realizadas a persoas que
cumpren condena nos centros penitenciarios e de insercion social de Galicia, as
autoras conclien que existen factores claves como o nivel de estudos e a forma-
cién do individuo, asi como as redes sociais coas que conta, que influirdn de forma
determinante na sua capacidade de insercién laboral e de integraciéon na socieda-
de. Asi mesmo, comprobaron que aqueles individuos que traballaban antes do seu
ingreso penitenciario tefien mais confianza no futuro que lles espera ao abando-
nar a prision, tanto no que se refire ao emprego como 4 sia adaptacién 4 vida en
xeral.

Finalmente, Rosa Maria Regueiro Ferreira, na sta contribucién “As enerxias
renovables e a sostibilidade: claves de acceso ao benestar?”, reflexiona sobre os
beneficios das enerxias renovables con vistas a garantir o benestar das xeracions
actuais e futuras. A enerxia é un factor de producién necesario para o avance da
competitividade dos paises e, por conseguinte, para reducir o seu nivel de pobreza
e aumentar o seu benestar. A autora sinala que as enerxias renovables poden ter
un papel relevante na reduciéon da desigualdade e da pobreza, posto que contri-
buen a reducir os impactos negativos sobre o medio, cobren as deficiencias do sis-
tema enerxético tradicional e permiten superar a escaseza enerxética.

